
ЧЫГАРСЫҢМЫ   КАРШЫ АЛЫРГА 
 
ВАЛЕРИЙ  ƏХМƏТШИН музыкасы    
ДАМИР ГАРИФУЛЛИН сүзлəре 
 
Тыңларсыңмы яшьлек хислəремне,  
Җырларыма кушып җырласам?  
Каршы төшмəссеңме, йөрəгеңне  
Мəхəббəтем белəн чорнасам? 
 
Минем белəн тормыш сукмагыннан  
Риза булырсыңмы үтəргə?  
Аерылганда вəгъдə бирерсеңме  
Кабат кайтуымны көтəргə? 
 
Ашкынулы йөрəк көтə көн дə  
Уртак таңның сызылып атканын  
Яшьлегемне җырга салган чакта  
Кушылып җырларсыңмы, аппагым? 
 
Кайткан чакта Сарман буйларына  
Яннарыңда мəңге калырга, 
Кырык эшең ташлап кырык якка,  
Чыгарсыңмы каршы алырга? 


